
GOUVENE CUOMO ANONSE RANFOSMAN Kl PI FEM POU VYOLASYON TOLL
NAN PON AK TINEL MTA YO

Plan MTA a annako avék Régleman Eta New York te pwopoze a pou yo Sispann
Anrejistreman pou Veyikil ki pa peye Toll Plizyé Fwa

Gouvéné Andrew M. Cuomo jodia te anonse ke Pon ak Tinel Transpotasyon Otorite
Metropoliten dispoze pou ranfose régleman toll nan sét pon ak de tinél ki nan Vil New
York yo. Plan sa a annako ak yon regleman ki te pwopoze nan Eta New York pou
sispann anrejistreman veyikil ki pase plizyé fwa san yo pa peye toll.

“‘Rezo transpd New York la depann de chofé ki peye pati pa yo e sa yo ki pa peye a
mete yon chaj malonét sou do |6t chofe ki koube anba Iwa a,” Gouvéné Cuomo te
deklare. “Ranfosman sa a fé konnen ke yo pap tolere aksyon sa yo e yap kenbe moun
sa yo ki inyore responsablite yo lwen wout nou yo.”

Komite Pon ak Tinél MTA jodia te apwouve mizajou regleman li yo pou | entegre nouvo
régleman eta a te pwopoze a, ki gen ladann pwosedi pou jistis ekitab pou pwopriyete
veyikil yo kontrekare oswa transfere vyolasyon toll avan yo prelve yon fré $50, ak pou
enfOme yo ke anrejistreman yo gen risk pou sispansyon. Tout Komisyon Konsey MTA a
pwograme pou yo konsidere revizyon régleman sa a Mékredi.

Depatman Moté Veyikil Eta New York mwa pase a te pwopoze yon nouvo regleman
pou peémet yo sispann anrejistreman veyikil apre pwopriyeté yo pat peye senk toll, fre
oswa 6t chaj vyolasyon nan jou diferan nan yon perydd 18 mwa, ak inyore plizyé avi
pou yo remedye fré ki poko peye yo. Vyolateé pésistan yo pral oblije peye toll ak fré yo,
oswa rejte akizasyon yo, pou yo ka anpeche sispansyon anrejistreman yo oswa fé yo
restore anrejistreman yo. Gen yon perydd komantée piblik 45-jou sou pwopozisyon
regleman an kap fini 4 Janvye 2016. Yap konsidere tout kbmanté yo te resevwa yo
anvan yo adopte ak aplike regleman yo fomélman an Avril 2016.

Donald Spero, Prezidan Enterimé Pon ak Tinél MTA te deklare, “Plis pase 800,000
veyikil itilize pon ak tinél nou yo an mwayén pa semén, e kliyan nou yo gen dwa pou yo
espere peye yon montan ki apwopriye. Kom pifd nan kliyan nou yo depann de E-
ZPass epi pasaj Rockaways nou yo vin nan toll elektwonik nét, gwo ranfosman ki gen

nan régleman toll nou yo pral avantaje pou tout chofé ki nan pon ak tinél nou yo.”

Komisyoné Adjwen Egzekitif DMV Terri Egan te deklare, “Lwa Trafik ak Veyikil Eta
New York bay DMV otorite pou | sispann anrejistreman pou vyolasyon abityel ak
pésistan nan la lwa. Régleman ki te pwopoze a fé moun ki pa peye toll yo konnen ke sa
se yon ofans grav e li senpleman pa vo lapenn. DMV pral kontinye travay avek Pon ak
Tinél MTA ak patné otorite yo pou yo rann vyolaté yo responsab.”

Pon ak Tinél enpoze you fré administratif $50 pa vyolasyon pou pwopriyete veyikil ki pa
peye toll atravé E-ZPass oswa pa fakti lapos yo. Chofé ki pa peye yo sijé a peye fré a,
plis montan toll pou pasaj la san rabé. Pwopozisyon an devan Konsey MTA a bay
pwosedi ak enfomasyon nan avi vyolasyon pou diskite vyolasyon toll ak motif pou
sispansyon, pwosesis pou veyikil yo Iwe ak konpayi ki lwe yo pou transfere
responsablite bay moun ki lwe yo, ak avétisman ke vyolaté yo ka fé leta sispann
anrejistreman veyikil yo.

Nouvo pwopozisyon an fé pwosedi ak régleman yo jis ak ekitab pou swadizan moun
kap vyole t0ll yo ak ogmante ranfédsman an nan entansifye enpak evazyon toll la. Si
Komite a apwouve li, pwopozisyon an ap komanse yon pwosesis legal pou | fé revizyon
yo apre menm pwosesis administratif la kom régleman eta a.

Pon ak Tinél MTA yo se Robert F. Kennedy, Throgs Neck, Verrazano-Narrows, Bronx-
Whitestone, Henry Hudson, Marine Parkway-Gil Hodges Memorial, ak Cross Bay
Veterans Memorial; tinél li yo se Hugh L. Carey ak Queens Midtown. Wap jwenn estrikti
toll yo nan http://web.mta.info/fares/

